
ABSTRACT

Fasilah is one of the branches in the Quranic Sciences field. It
focused on the final words in Quranic verse either the
pronunciation aspect or the meaning aspect or both aspects
together. Unlike the Tafsir, Tarannum and I%az, Fasilah had
given less attention in debate by the researchers today. Therefore,
this study seeks to re-debate the Fasilah in line with current
prospect and at the same time propose new joint development
with other knowledge in Quranic Sciences field. The library
research and content analysis using descriptive and inductive
methods were implemented in this study to achive the goal and the
objectives. Fasilah has the potential to grow and expand in line
with other knowledge of Quranic Sciences if the multidisciplinary
studies are implemented based on the strong principal of the
knowledge.

ABSTRAK

Fasilah merupakan salah satu cabang daripada ilmu-ilmu Pengajian al-
Qur'an yang pelbagai. Fokus perbincangannya menjurus kepada
perkataan-perkataan akhir di setiap ayat al-Qur’an sama ada
menyentuh dari aspek fungsi, lafaz dan juga maknanya. Tidak seperti
ilmu Tafsir, ilmu Tarannum dan ilmu I jaz yang sering dibahaskan oleh
para pengkaji dewasa ini, ilmu Fasilah kian kurang diberi perhatian
yang sewajarnya. Justeru itu, kajian ini berusaha mengetengahkan
kembali perbahasan berkaitan ilmu Fasilah dan pada masa yang sama
mencadangkan prospek perkembangannya bersama ilmu-ilmu lain
dalam bidang Pengajian al-Qur'an. la merupakan kajian perpustakaan
yang mengaplikasikan metod analisis kandungan secara diskripktif dan
induktif bagi mencapai matlamatnya. Berdasarkan asas-asas kukuh ilmu
Fasilah ini, ia berpotensi untuk berkembang pada masa hadapan seiring
dengan ilmu-ilmu Pengajian al-Qur'an yang lain sekiranya kajian yang
dijalankan berbentuk multidisiplin dan tidak terhad dalam sesuatu
bidang tertentu sahaja.

Kata kunci: Pengajian al-Qur an, Fasilah, multidisiplin.

Pengenalan Kepada Pengajian al-Qur’an dan ilmu Fasilah

Menurut al-Qattan (1998), Pengajian al-Qur’an ataupun dengan bahasa
Avrabnya dikenali sebagai ‘Uliim al-Qur’an merupakan suatu disiplin kajian
dan perbahasan yang berkaitan dengan al-Qur’an, sebahagian topik-topiknya
adalah seperti kajian mengenai Asbab al-Nuzil, Tartib al-Nuzal dan Khasais
Makkiyyah wa Madaniyyah. Nama lain baginya pula ialah Usi/ al-Tafsir —asas
tafsir- kerana ia mengandungi perbahasan yang semestinya diketahui oleh
setiap pentafsir yang ingin membuat huraian dan penjelasan maksud ayat-ayat
al-Quran. Tambahnya lagi, ilmu ini tidak dibukukan semasa zaman
Rasulullah s.a.w. dan zaman para sahabatnya kerana tidak timbul keperluan
untuk itu disebabkan faktor-faktor berikut: Pertama, zaman tersebut
merupakan zaman al-Qur’an yang masih belum dicemari oleh sebarang
kekaburan yang boleh mengganggu mereka mendapatkan maklumat
mengenainya. Kedua, mereka adalah pakar dalam bidang pemahaman al-
Qur'an kerana mereka hidup dalam zaman al-Qur’an diturunkan dan
Rasulullah s.a.w. bersama mereka serta baginda sendiri memberi penjelasan ke
atas perkara-perkara yang diperlukan.

Selepas beberapa masa beredar, empayar Islam semakin luas dan gerakan
penulisan kajian ilmiah mula dikenali, para ulama’ Islam memberikan
perhatian terhadap disiplin ilmu ini di atas kesedaran betapa ilmu ini amat
perlu ditulis dan dibukukan bagi membantu proses penjelasan maklumat yang
perlu berkaitan al-Qur’an selaras dengan perkembangan wilayah Islam dan
penduduknya.

Zulkifli (1996) menyimpulkan bahawa perkembangan bidang Pengajian al-
Qur’an ini dapat dibahagikan kepada dua jenis bahagian penulisan yang amat
penting iaitu pertama, penulisan Pengajian al-Qur’an berdasarkan isu-isu
ataupun tajuk-tajuk pilihan. Kedua, penulisan secara lengkap merangkumi
pelbagai topik yang berkaitan Pengajian al-Qur’an dalam sesebuah karya.

Penulisan Pengajian al-Qur’an berdasarkan topik-topik pilihan

Menurut al-Kumi dan al-Qasim (1974), bermula pada kurun ke-2 Hijrah
bersama-sama penulisan tafsir al-Qur’an, Pengajian al-Qur’an diulas
bersama-sama perbahasan tafsir sesuatu ayat dalam sesuatu surah. Pada
waktu tersebut hanya topik-topik tertentu dan berkaitan sahaja diketengah
serta dijelaskan. Antara topik-topik awal yang disentuh ialah perbahasan
mengenai konsep Nasikh wa Mansikh dan Muhkam wa Mutashabih.
Namun begitu, pada waktu ini ia hanya tertumpu kepada beberapa topik
terpilih sahaja yang dirasakan perlu untuk penjelasan lanjut dan tidaklah
dapat disifatkan sebagai suatu penulisan yang lengkap kerana tidak
mencakupi semua perbahasan dalam bidang Pengajian al-Qur’an.

Penulisan Lengkap Pengajian al-Qur’an

Abit al-Farj Ibn al-Jawzi (m.597H) merupakan ilmuan pertama yang telah
menulis bidang Pengajian al-Qur’an ini secara lengkap menerusi dua
karya beliau yang berjudul Funin al-Afnan fi ‘Ulim al-Qur’an dan juga
al-Mujtaba fi ‘Ulam Tata’allaq bi al-Qur’an pada kurun ke-6 Hijrah.
Manakala al-Sakhawi (m.643H) menerusi karya beliau Jamal al-Qurra’
dan diikuti oleh Abli Syamah (m.665H) menerusi karyanya al-Murshid
al-wajiz fi ‘Ulam Tata’allag bi al-Qur’an al-‘Aziz pada kurun ke-7
Hijrah. la diikuti pada abad ke-8 Hijrah oleh al-Zarkasyi (m.794H)
dengan karyanya yang terkenal al-Burhan fi ‘Ulim al-Qur’an. Pada
kurun ke-9 Hijrah pula, al-Bulgini (m.824H) meneruskan penulisan
dalam bidang ini dengan kitab beliau Mawqi’ al- ‘Ulim min Mawagqi’ al-
Nujum dan diikuti kemudiannya pada abad ke-10 Hijriah oleh al-Suydti
(m.911H) yang menghasilkan karya berjudul al-Izgan fi ‘Uliim al-Qur’an.

Demikianlah silsilah penulisan dalam bidang ini sepanjang 5 abad yang
awal —iaitu dari kurun ke-6 hingga 10 Hijrah- manakala selepas kurun ke-

10, penulisan dalam bidang ini telah terhenti buat seketika sehiggalah al-
Syaeikh Wali Allah al-Dihliwi (m.1176H) menyambungnya semula pada
abad ke-12 Hijrah menerusi kitabnya al-Fawz al-Kabir fi Usil al-Tafsir.
Setelah itu, penulisan yang berkaitan dengannya telah diusahakan oleh
para ilmuan Islam diteruskan kurun demi kurun sehinggalah sampai ke
abad ini (Zulkifli, 1996, h. 61).

Penentuan secara mutlak bermulanya ilmu Fasilah ini dibahaskan
bersama-sama ilmu Pengajian al-Qur’an adalah sukar untuk ditetapkan.
Ini kerana, pertumbuhan perbahasan ilmu pada fasa awal adalah berkait
rapat antara satu sama lain sebelum ianya berdiri menjadi suatu disiplin
ilmu yang terpisah. Namun begitu, boleh dikatakan pada peringkat awal
perbahasan ilmu Fasilah ini dalam bidang Pengajian al-Qur’an
dibincangkan menerusi topik-topik terpilih seawal kurun ke-4 Hijrah di
bawah topik I’jaz al-Qur’an oleh al-Rummani (m.384H) dalam kitab
beliau al-Nukat fi I'jaz al-Qur’an. Beliau telah mendefinisikan Fasilah
sebagai merujuk kepada huruf-huruf sama yang terletak di bahagian
hujung (al-magati’) dan dengannya sesuatu makna dapat difahami dengan
baik (Farghali, 1998; al-Rummani, t.t.). Selain itu, menurut sumber lain,
Fasilah ini telahpun dibahaskan seawal kurun ke-2 Hijrah dalam bidang
bahasa Arab oleh Khalil bin Ahmad al-Farahidi (m.170H). Beliau
merupakan tokoh pertama dalam kalangan ilmuan bangsa Arab yang
mengemukakan perkataan Fasilah sewaktu menjelaskan erti perkataan sa-
ja-‘a dalam kitabnya al-‘din. Jelas al-Farahidi (t.t.) lagi dengan kata-
katanya; “Bersajak lelaki itu jika ia bercakap dengan fawasil (vrima dan
huruf yang sama di setiap penghujung kata-katanya) seumpama gawafi
dalam syair”.

Permasalahan dan Objektif Kajian

Umat Islam dituntut bukan sahaja untuk membaca al-Qur’an, malah turut
juga digesa untuk bertadabbur akan ayat-ayatnya. Ini selaras dengan
firman Allah s.w.t dalam Surah Sad, ayat dua puluh sembilan (29) yang
bermaksud:

“Ini adalah sebuah Kitab yang kami turunkan kepadamu penuh
dengan berkah supaya mereka bertadabbur akan ayat-ayatNya
dan supaya mendapat pelajaran bagi orang-orang yang
mempunyai fikiran.”

Bertadabbur yang dimaksudkan disini ialah memerhati, memikir,
mempelajari, meneladani dan menghayati firman-firman Allah s.w.t.
Perintah untuk bertadabbur ini mencakupi segala berkaitan al-Qur’an baik
pada susunan bahasanya mahupun maksud kandungannya, petunjuk-

petunjuknya mahupun mukjizatnya, Shihab (2002). Namun demikian,
didapati pentadabburan ayat-ayat al-Qur’an menerusi fasilah-fasilahnya
sering tersekat hanya dalam bentuknya yang dahulu sebagaimana
perbahasan yang diketengahkan oleh al-Zarkasyi (t.t.) iaitu keserasian
fasilah dengan isi kandungan ayat yang sama sahaja. Sedangkan pada
masa kini jika diamati dengan mendalam potensi perbahasannya adalah
lebih meluas lagi. Justeru, pentadabburan ke atas fasilah-fasilah perlu
dibuat dengan lebih mendalam lagi bagi membongkar rahsia dan
mengungkap keindahan-keindahan al-Qur’an. Ini kerana, pemilihan
sesebuah kalimah untuk ditempatkan dipenghujung ayat sebagai fasilah
bukanlah sesuatu yang sia-sia. Maka itu, penjelasan ke atas fasilah
berdasarkan konteks sesebuah ayat ataupun dalam sesebuah kelompok
ayat menerusi sistem susunannya (tarkib) adalah perlu untuk
mengetengahkan keindahan seni al-Qur’an ini dan dapat membantu
pembaca merasai ruh baldgah al-Qur’an sekaligus mencapai tujuan
penurunan al-Qur’an sebagai kitab hidayah.

Metodologi Kajian

Penyelidikan ini adalah salah satu daripada bentuk kajian kualitatif iaitu
kajian perpustakaan (arm chair research) yang melibatkan pengumpulan
data dan maklumat daripada sumber-sumber primer dan sekunder yang
berkaitan dengan bidang kajian. Bahan-bahan rujukan penting dalam
kajian ini tertumpu kepada buku-buku dan artikel-artikel yang
menjelaskan ilmu Fasilah dan juga ilmu Munasabat dalam konteks bidang
Pengajian al-Qur’an mahupun Balaghah. Kaedah analisis kandungan
telah dipraktikkan dalam mengkaji maklumat-maklumat yang telah
dikumpulkan. (Ahmad Sunawari Long, 2005, h. 28) la melibatkan tiga
metod berikut:
a. Metod Persejarahan
Metod ini digunakan bagi mengenalpasti masalah dan menyusun
sumber maklumat bagi membuat sesuatu kesimpulan daripada
perkembangan yang berlaku. (Ahmad Sunawari Long, 2005, h.21)
Dalam kajian ini, sejarah dan perkembangan ilmu Pengajian al-
Qur’an, ilmu Fasilah dan Munasabat diselidiki bagi mendapatkan
gambaran yang jelas mengenainya dan memahami isu-isu yang
timbul disekelilingnya bagi melihat prospek perkembangan yang
borpotensi diterokai pada masa hadapan.

b. Metod Induktif
Rohana Yusof (2003) menjelaskan Metod Induktif ini sebagai
proses yang dimulai dengan data-data kasar dan kemudiannya
dihubungkaitkan, dikategorikan dan dibina konsep abstrak yang

seterusnya membentuk gagasan teori. la menyusun maklumat untuk
ditafsirkan. Proses penafsiran ini bermula dengan menganalisis
maklumat bersifat umum dan berakhir dengan maklumat khusus
dan mendalam. Kajian ini, memerhati dan mengenalpasti potensi
untuk mengembangkan dengan lebih jauh lagi ilmu Fasilah
bersama ilmu Munasabat secara khusus.

c. Metod Deduktif

Kaedah diskriptif ini diimplimentasikan adalah bertujuan menjelas
dan mentafsir terhadap persoalan ‘apakah dia’? (Ahmad Sunawari
Long, 2005, h. 22) la merupakan proses pembuktian dengan
berlandaskan kepada hujah-hujah mahupun bukti-bukti umum
terhadap perkara-perkara yang khusus. Justeru, kajian ini berusaha
bagi membuktikan hubungan keserasian yang dapat dikembangkan
menerusi gandingan ilmu Fasilah bersama ilmu Munasabat.

Dapatan dan Perbincangan
Pendefinisian Fasilah

Fasilah dari aspek bahasa mempunyai beberapa maksud yang disifatkan
sebagai umum, luas dan pelbagai bergantung kepada konteks ayat dan
sandaran yang diberikan kepadanya. Fasilah adalah perkataan yang

berasal daripada akar kata (J—_e—<?) ‘fas/’ dalam bahasa Arab dan kata

jamaknya pula disebut fawasil. Makna-makna untuknya dijelaskan
seperti berikut:

i. Fasilah membawa maksud sebagai ‘jarak’, ‘pendinding’,
‘sempadan’ atau ‘pembeza’ jika digunakan dalam konteks antara
dua objek, bahagian atau perkara.

ii. Fasilah bererti bahagian ‘sendi’ bagi tulang jika dinisbahkan
kepada anggota badan haiwan ataupun manusia.

iii.  Bagi konteks penghakiman pula, ia bermakna ‘menghukum’ bagi
menentukan antara kebenaran dan kebatilan (Ibn Manzur, t.t,
Huruf Lam Fasal Fa, j.11, h.561).

Maksud yang ingin diketengahkan dari konteks bahasa dalam perbahasan
ini ialah sebagai pembeza, pemutus, pendinding dan penyekat serta
pemisah di antara sesuatu.

Fasilah menurut al-Qur’an membawa kepada beberapa maksud yang
tertentu. Pengkaji lafaz-lafaz al-Qur’an membahagikan fasilah kepada



143 | 1JQR, 3, (4) 2013 .........Analisa Ilmu Fasilah ........... Mohd Hisyam, M.Y Zulkifli
tiga pengertian menurut penggunaannya seperti berikut (al-Jawzi, 1984,
h.461):

1. Keputusan
Surah al-Dukhan (44): ayat 40,

T agries Jradll 05 0

Maksudnya:

“Sesungguhnya hari Keputusan (hari kiamat) itu adalah
waktu yang dijanjikan bagi mereka semuanya.”

Surah al-Naba’ (78): ayat 17,
Gt OF Jmdll 55 O

Maksudnya:

“Sesungguhnya hari Keputusan adalah suatu waktu yang
ditetapkan.”

2. Mencerai susu/Menyapih
Surah al-Bagarah (2): ayat 233,
T’ -

Ll 26 S6 335 G o135 o8 WLad 1550 B ...

Maksudnya:

“Apabila keduanya ingin menyapih (sebelum dua tahun) dengan
kerelaan keduanya dan permusyawaratan, maka tidak ada dosa
atas keduanya...”

Surah al-Ahqaf (46): ayat 15,
(2 sl Siliady Salg
Maksudnya:

“Dan mengandungnya sampai menyapihnya adalah tiga puluh
bulan...”

3. Keluar
Surah al-Baqarah (2): ayat 249,

250l &yl S8 LB

Maksudnya:

’

“Maka tatkala Thalut keluar membawa tenteranya...’

Surah Yiisuf (12): ayat 94,
all 1 L
Maksudnya:

“Tatkala kafilah itu telah ke luar (dari negeri Mesir) ...”

Meskipun penggunaan al-Qur’an terbahagi kepada tiga pengertian seperti
yang telah dinyatakan, namun ketiga-tiga maksud tersebut masih terikat
kepada satu makna dasar iaitu pisah. Keputusan bererti memisahkan
antara perkara yang pelbagai untuk memilihnya, menyapih susu,
bermaksud memisahkan bayi ataupun kanak-kanak daripada terus lagi
menyusu, manakala keluar pula merujuk kepada berpisah ia dari kalangan
sesuatu ataupun kelompok tertentu. Selain itu, al-Raghib al-Asfahani

(m.502H) turut menggambarkan maksud ‘fas!’ (J-_»—*) sebagai,

menjelaskan sesuatu sehingga nyata jurang dalam perkara-perkara yang
ingin dibezakan (al-Asfahani, 2009, h. 287).

Fasilah menurut istilah

Terdapat beberapa pengertian yang telah diberikan oleh ulama’-ulama’
Pengajian al-Qur’an, antaranya ialah al-Rummani (m.384H), al-Bagqillani
(m.403H), al-Dhanti (m.444H), Ibn Manzir (m.711H) dan al-Zarkasyi
(m.794H). Namun dalam perbahasan ini, hanya tiga sahaja penakrifan
yang akan dibincangkan bagi menggambarkan kepentingan dalam proses
perkembangannya.

Pertama, takrif yang dikemukakan oleh al-Rummani iaitu fasilah adalah
merujuk kepada huruf-huruf sama yang terletak di bahagian hujung (al-
magati’) dan dengannya sesuatu makna dapat difahami dengan baik.
Pentakrifan beliau ini adalah sewaktu fasa awal perbahasan ilmu Fasilah
dalam bidang Pengajian al-Qur’an yang dibincangkan menerusi topik-
topik terpilih seawal kurun ke-4 Hijrah. la ditempatkan di bawah topik
I’jaz al-Qur’an oleh al-Rummani dalam kitab beliau al-Nukat fi I'jaz al-
Qur’an. (Farghali, 1998, h.152; al-Rummani, t.t.)

Kedua, definisi fasilah yang diberikan oleh al-Dani yang menyatakan
bahawa fasilah ialah kalimah akhir -penghabisan/hujung- dalam jumlah
iaitu rangkaian perkatan-perkataan yang membawa sesuatu maksud (al-
Zarkasyi, t.t., j.1, h.53). Pengertian fasilah menurut al-Dhani ini adalah

berbeza dengan pengertian yang difahami oleh ulama’-ulama’ yang lain
seperti al-Rummani, al-Bagqillani, Ibn Manzir dan juga al-Zarkasyi.
Perbezaan ini berpunca daripada perbezaan cara pengklasifikasian
perkataan akhir dalam sesebuah ayat. Beliau memperincikan istilah

fasilah dengan mendatangkan istilah kepala ayat (& uj ) yang khusus

hanya untuk perkataan akhir dalam ayat pertama pada setiap surah. Jelas
beliau, setiap kepala ayat adalah fasilah dan tidak semua fasilah itu
kepala ayat. Menurut pembahagian al-Dhani, perkataan akhir dalam ayat
pertama pada setiap surah diklasifikasikan sebagai kepala ayat dan dalam
masa yang sama dikira juga sebagai fasilah. Contohnya Surah al-Kawthar
(108): ayat 1-3,

* sz ,T’

£ow # P v e PR RS TP ~&
;:;yu;.a_ﬂ%u;)ﬁ;xga,ggw*;ﬁ|w L)

Perkataan ( j,KJT) dikira sebagai kepala ayat dan juga fasilah, manakala

( J’;’.T;) dan (,uYT) dikira sebagai fasilah sahaja. Menerusi kiraan al-Dhani

surah ini mempunyai satu kepala ayat dan tiga fasilah namun begitu disisi
ulama’-ulama’ Pengajian Qur’an yang lain ia hanya dikira mempunyai
tiga fasilah sahaja manakala pengiraan kepala ayat adalah diabaikan.
Ketiganya, penakrifan yang diberikan oleh al-Zarkasyi (t.t., j.1, h.53)
iaitu fasilah ialah kalimah akhir (penghabisan/hujung) pada ayat (al-
Qur’an), seumpama gdfiyah dalam syair dan garinah bagi al-saj’.
Pendapat beliau ini diketengahkan disini adalah kerana perkara-perkara
berikut:

1. Terdapat kesinambungan dan pertalian -kecuali al-Dhani- dalam
penakrifan yang diberikan oleh al-Rummani, al-Bagqillani, Ibn
Manziir dan al-Zarkasyi sewaktu menjelaskan maksud fasilah dalam
al-Qur’an meskipun jarak antara al-Rummani dan al-Zarkasyi adalah
sebanyak empat kurun. Ini menggambarkan kekuatan silsilah
keilmuan yang telah berlaku.

2. al-Zarkasyi telah manfaatkan penjelasan al-Bagillani (1994, h.190)
dalam bukunya ‘fjaz al-Qur’an bab bertajuk ‘Menafikan al-Saj’
dalam al-Qur’an’ bagi menambah penerangan mengenai fasilah.
Jelas beliau, fasilah merupakan tempat istirehat pada setiap ayat al-
Qur’an memberikan peluang kepada pembacanya untuk mengamati
makna yang terkandung dalam setiap susunan ayat dan dengan ini
menjadikan makna sesuatu ayat itu jelas, indah dan mudah dihayati.
Inilah kaedah penjelasan yang diimplimentasi oleh al-Qur’an dan

berbeza dengan sekelian percakapan yang lainnya, la membezakan
setiap ayat al-Qur’an dan tidak dinamakan ianya sebagai saj .

Selain daripada pengkaji-pengkaji  silam, usaha menjelaskan
pengertian fasilah turut juga dilakukan oleh pengkaji kontemporari
namun secara amnya tidak terdapat perbezaan ketara dan signifikan.
Contohnya ialah Muhammad al-Hasnawi (1978, h.26) yang telah
mendefinisikan fasilah sebagai kalimah akhir ayat seperti gafiyah
dalam syair dan saj’ dalam prosa. la merujuk kepada persamaan pada
huruf-huruf penghabisan perkataan tersebut atau persamaan dalam
konteks pola (al-wazn) yang menyempurnakan makna dan
merehatkan jiwa.

Propek Masa Hadapan

Bagi menjadikan kajian berkaitan Fasilah ini bersifat semasa dan
berkembang, ia perlu dilaksanakan secara multidisiplin bersama satu lagi
cabang ilmu yang berada dalam bidang Pengajian al-Qur’an iaitu ilmu
Munasabat. Munasabat adalah perkataan bahasa Arab yang berasaskan

akar kata (< -_» - ©) merujuk kepada maksud kedekatan, kemiripan,
keserasian, kesesuaian dan juga kesepadanan. Oleh kerana itu, ungkapan
“OMb e ODB” membawa erti si fulan itu sepadan dengan si fulan dan

in merujuk kepada pertalian yang terjalin antara kedua-duanya (al-
Asfahani, 2009, h.371).

al-Biga’i (m.885H) mentakrifkan Munasabat sebagai; ilmu yang
dengannya diketahui sebab-sebab penyusunan bahagian-bahagian (ayat-
ayat al-Qur’an dan surah-surahnya dalam susunan mushaf) dan ia adalah
merupakan rahsia balaghah -ilmu retorik bahasa- (al-Biga’i, 1984, j.1,
h.3). Selain itu, secara istilahnya ia dapat difahami sebagai suatu disiplin
pengajian yang mencari perhubungan dan keserasian antara satu ayat al-
Qur’an dengan ayat yang lain, antara satu topik al-Qur’an dengan topik
yang lain dan antara satu surah dengan surah yang lain berdasarkan
kepada ayat-ayat dan surah-surah dalam Mushaf Uthmaniy (Zulkifli,
1993, h.216).

Terdapat pelbagai keistimewaan yang terdapat dalam mushaf tersebut
antaranya ialah kemampuannya untuk menyatukan pelbagai jenis bacaan
daripada ilmu Qiraar dalam satu bentuk sistem tulisan yang mantap dan
unik (Dutton, 2012, bil. 23, h.3). Selain itu, sistem penyusunan ayat-ayat
dan surah-surah al-Qur’an seperti yang terdapat dalam Mushaf Uthmaniy
pada hari ini dapat dijelaskan rahsia dan hikmah-hikmahnya menerusi

ilmu Munasabat. Natijahnya, tanggapan musuh Islam terhadap Kalam
Allah yang kononnya terpotong-potong, berpindah dari satu kaedah ayat
kepada yang lain dan dari satu topik kepada topik yang lain menyebabkan
al-Qur’an itu sukar difahami dapat disanggah serta menerusinya juga,
tergambarlah al-Qur’an itu sebagai sebuah kitab yang mempunyai
rangkaian utuh dan padu (Zulkifli, 1993, h.217).

Terdapat tujuh bentuk munasabat yang dikemukakan oleh para ulama’
yang menekuni keserasian hubungan antara bahagian-bahagian al-Qur’an.
Bentuk-bentuknya adalah seperti berikut:

Keserasian kata demi kata dalam satu surah.

Keserasian kandungan ayat dengan penutup ayat (fasilah).

Keserasian hubungan ayat dengan ayat berikutnya.

Keserasian uraian awal (mugaddimah) sesuatu surah dengan

penutupnya.

e. Keserasian penutup surah dengan huraian awal (mugaddimah) surah
sesudahnya.

f. Keserasian tema surah dengan nama surah (Shihab, 2002, j.2,
h.527).

g. Keserasian antara surah-surah dalam penyusunan Mushaf ‘Uthmaniy

(Abd. Rahman, 1991, h.3).

ooow

Menurut Israr Ahmad Khan (2002), hanya terdapat dua buah karya tafsir
sahaja yang mengimplimentasikan munasabat secara keseluruhan jenis-
jenisnya, pertamanya ialah Tafsir Abu al-Hassan Ibrahim bin ‘Umar al-

Biga i dengan judul tafsirnya Nazm al-Durar fi Tandsub al-Ayat wa al-

Suwar dan yang keduanya ialah Tadabburi Qur’an oleh Amin Ahsan
Islahi (m.1997M) dalam bahasa Urdhu.

Sekiranya dikhususkan kepada fasilah, perbahasannya dalam ilmu
Munasabat seringkali  terhad hanya dalam hubungannya dengan
kandungan ayat yang sama semata-mata. Bentuk hubungan yang
dimaksudkan itu ialah keserasian fasilah dengan isi kandungan ayat yang
sama sahaja (al-Suytthi, t.t., h.54). Jika diperhalusi struktur keserasian
yang dikemukakan untuk bahagian ini, ianya mengimplimentasikan jenis
penjelasan pertautan secara linear (explanation of linear connectivity) dan
penyandaran secara rasional antara ayat (logical dependency between the
verses) sahaja. Manakala analisis kesepaduan struktur tidak dilakukan
(ElI-Awa, 2006, h.24). Natijahnya ia diketengahkan sebagai satu bentuk
hubungan sahaja. Hubungan yang terhad ini memberikan gambaran
sempit kepada ilmu Fasilah untuk menemukan keserasian dalam ayat-ayat
al-Qur’an. Kesalahfahaman terhadap fasilah dalam al-Qur’an
menggambarkan seolah-olah ianya tidak signifikan dalam perbahasan

ilmu Munasabat. Oleh itu, gambaran tersebut perlu diperbetul dan
diperjelaskan.

Pernyataan tersebut disokong dengan ulasan kajian lepas yang telah
dibuat, antaranya ialah artikel nukilan Bisri Mustofa (2009) yang bertajuk
“Munasabat al-Qur’an: Sebuah Kontroversi dalam Ekstensi dan Fungsi”,
sebuah buku yang berjudul “al-Tartib al-Tawqifi wa silatuh bi al-
Wahdah al-Mawdhu’iyyah wa ‘ilm al-Munasabah” karya Dr. Abdul
Rahman Obeid Hussein (2008), dan disertasi sarjana yang bertajuk
“Mundasabah al-Qur’an: Kajian Penggunaan Kata Dasar al-‘Ag/ pada
Pengakhiran Ayat al-Qur’an” nukilan Afifah Abu Bakar (2004). Kesemua
penulisan-penulisan  tersebut didapati tidak menyelidiki potensi
perkembangan hubungan fasilah dengan ilmu Munasabat secara
mendalam yang meliputi keseluruhan fungsi-fungsinya. Justeru itu, kajian
ini berusaha mengisi ruang tersebut dengan menjawab persoalan berikut
iaitu, bagaimanakah fasilah berfungsi sebagai elemen keserasian dalam
menemukan munasabat dalam al-Qur’an sehingga nyata unsur /fjaz
dalam penyusunan kalimat-kalimat al-Qur’an?

Asas Keserasian Fasilah dengan Munasabat

Fasilah merupakan sebahagian daripada sesebuah ayat al-Qur’an.
Penentuan ayat-ayat al-Qur’an merupakan sesuatu yang tawqifi daripada
Allah sw.t tanpa melibatkan campurtangan manusia, maka dapat
difahami dalam konteks ini Fasilah dalam al-Qur’an adalah tawqifi.
Manakala ilmu Munasabat pula adalah sebuah ilmu yang berprinsipkan
susunan ayat-ayat mahupun surah-surah dalam al-Qur’an adalah tawqifi
(al-zarkasyi, tt., j.1, h.38). Justeru itu, rahsia dan hikmah sistem
penyusunan ayat-ayat dan surah-surah al-Qur’an seperti yang terdapat
dalam Mushaf Uthmaniy pada hari ini dapat dijelaskan. Berdasarkan
persamaan prinsip tawqifi yang didokong oleh kedua-dua cabang ilmu
Pengajian al-Qur’an ini maka wajarlah kedua-dua ilmu ini digabungkan
untuk diteroka peluang perkembangannya bersama-sama.

Kedua-dua ilmu ini dapat dihubungkan bersama menerusi garinah-
garinah yang dikenalpasti sebagai asas keserasian. Qarinah bermaksud

keterangan, berasal daripada kata dasar bahasa Arab ga—ra—na(,— &

o —) manakala lafaz jamaknya adalah garain (- 2). la merujuk kepada

pengertian sesuatu yang menghubungkan antara perkara/entiti ataupun
beberapa perkara/entiti (Reinhart, 2000, j.13, h.336)

Seorang ahli bahasa Arab yang terkenal iaitu Yahya bin Ziyad atau lebih
dikenali dengan gelaran al-Farra’ (m.207H) pernah menjelaskan bahawa



149 | 1JQR, 3, (4) 2013 .........Analisa Ilmu Fasilah ........... Mohd Hisyam, M.Y Zulkifli

sebahagian ayat-ayat al-Qur’an itu merupakan penerang ataupun penjelas
kepada sebahagian ayat-ayat yang lain dengan tanpa ada pertentangan
antaranya. Berhujahkan fakta tersebut beliau berpendapat bahawa asal
kalimah al-Qur’an itu diambil daripada perkataan garain iaitu kata jamak
garinah — dengan tidak mempunyai huruf hamzah — yang membawa
maksud keterangan-keterangan (al-Suyti, t.t., j.1, h.112).

Qarinah merupakan asas —yang dikenalpasti menerusi analisis ayat-ayat
al-Qur’an- untuk membuktikan wujudnya hubungkait dan keserasian
antara dua disiplin ilmu Pengajian al-Qur’an iaitu ilmu Fasilah dan
Munasabat yang mengikut kebiasaannya dibahagikan kepada dua topik
berasingan. Contoh garinah yang menghubungkan ilmu Fasilah dengan
ilmu Munasabat adalah sebuah kisah berkaitan ayat 38 daripada surah al-
Maidah bersandarkan kepada nukilan Abu Hayyan (m.745H) dalam
Tafsirnya al-Bahr al-Muhit fi al-Tafsir (t.t., j.3, h.484) sebagai berikut:

Seorang Arab Badwi yang fasih bahasanya telah mendengar seorang Qari
membaca ayat al-Qur’an;

AT G SIS LS G W Ll el 28 LT 3Ll
Namun diakhiri ayat al-Qur’an tersebut dengan;
53 54k
Bacaan Qari tersebut telah ditegur oleh Arab Badwi itu dan lantas
beliau menyemak kembali bacaannya tadi. Teguran itu telah
menyebabkan beliau tersedar akan kesilapan yang telah berlaku dan
beliau mengakhiri bacaannya tadi dengan

LS5 G
Surah al-Maidah (5):38

Setelah mendengar bacaan Qari itu, lantas Arab Badwi tersebut
membenarkannya kerana Allah s.w.t bersifat Aziz (Maha Perkasa) dan Hakim
(Maha Bijaksana) apabila mensyariatkan hukuman hudud ke atas pencuri dan
sesuailah dengan isi ayat tersebut pada fasilahnya bukannya lafaz Ghafiir
(Maha Pengampun) dan Rahim (Maha Penyayang). Qarinah untuk ayat
tersebut adalah berkaitan konteks keserasian di antara penutup ayat dengan isi
ayatnya dan berfungsi sebagai memperkuat pernyataan yang terkandung dalam
isi ayat itu sewaktu di akhirnya.

Qarinah-garinah dikenalpasti menerusi fasilah dalam konteks hubungkait
berikut: Keserasian kandungan ayat dengan fasilah, keserasian antara fasilah-
fasilah yang sama dalam satu surah dan juga keserasian antara fasilah- fasilah
yang hampir sama dalam satu surah. Secara dasarnya garinah-garinah yang
dikenalpasti dalam konteks yang telah disebutkan dapat dikelaskan kepada dua

bahagian mengikut ciri-ciri dan sifat-sifat yang khusus. Pertama, Qarinah
Lafziyyah digunakan bagi merujuk kepada bentuk hubungan keserasian antara
ayat-ayat yang ciri dan sifatnya adalah jelas dan nyata, tidak memerlukan
penelitian makna yang mendalam bagi mengenalpasti kaitan yang wujud.
Manakala kedua, Qarinah Ma nawiyyah adalah merujuk kepada bentuk
hubungan keserasian yang bersifat tersirat ataupun tersembunyi serta
memerlukan pengamatan dan penelitian bagi mengenalpasti kaitan yang wujud
antara ayat-ayat.

Justeru, untuk menggambarkan garianh-garinah tersebut secara jelas maka,
sebuah surah telah dipilih iaitu Surah al-Qiyamah untuk diketengahkan.
Dapatan kajian mengenainya dalam surah tersebut adalah seperti berikut:

1. Qarinah Lafziyyah
a. Keserasian kandungan ayat dengan fasilah.
Contoh seperti yang terdapat dalam Surah al-Qiyamabh ialah;
i. (al-Tasdir)- Fasilah diterbitkan daripada perkataan yang
terdapat dalam susunan ayat.
A1 56 T 155

Surah al-Qiyamah (75):18

al-Tasdir ialah menjadikan sesuatu kalimah itu (yang berasal
dari akar kata yang sama ataupun perkataan yang sama)
berulang, dan fasilah dibina menggunakannya (Basiyuni, 1998,
h.312).
ii.  (al-Tawsyih)- Makna yang terkandung dalam fasilah telah
diisyaratkan sebelumnya oleh ayat.

NG ST g3l i J23
Surah al-Qiyamah (75):39

Kalimah (;=331) yang bermaksud sepasang memberi

gambaran perkataan pada akhirnya (;5‘\?73;5{;\]‘1’). Sesungguhnya

Allah s.w.t menjadikan manusia itu sepasang iaitu dari jenis
lelaki dan wanita.
b. Keserasian antara fasilah—fasilah yang sama dalam satu surah.
Pengulangan iaitu (al-Tikrar)
Bl &l g3l 5 J56 &0 gl



151 | 1JQR, 3, (4) 2013 .........Analisa Ilmu Fasilah ........... Mohd Hisyam, M.Y Zulkifli

Surah al-Qiyamah (75):34-35

Bagi ayat 34-35, terkandung dalamnya pengulangan iaitu (al-
Tikrar). Pengulangan ini membawa maksud penegasan
bersangatan kepada ancaman yang menakutkan. lanya lebih kuat
daripada al-Ta ’kid kerana ianya membawa maksud al-7a ’szs (al-
Zamakhsyari, t.t., j.4, h.627).

c. Keserasian antara fasilah- fasilah yang hampir sama dalam satu
surah.

Nyata daripada surah ini ayat-ayatnya yang pendek, ringkas
(ijaz) dan pemilihan frasa-frasa dan huruf-huruf tertentu dalam
pengakhiran ayat adalah tepat bagi menjelmakan maksud yang
ingin disampaikan berdasarkan tema-tema yang wujud (Subhi
al-Salih, 1988, h.194). Selain itu, penggunaan gaya bahasa yang
pelbagai menguatkan lagi ikatan di antara ayat-ayat al-Qur’an
dan memberi kesan yang mendalam kepada pembacanya.
Perinciannya adalah seperti berikut;
i. Jinas

Jinas adalah pengungkapan dua lafaz yang serupa atau mirip
namun membawa makna berbeza ataupun dengan lain
perkataan, suatu kalimah yang (sama atau mirip) digunakan
pada tempat yang berbeza dengan maksud yang berbeza (al-
Jarim dan Mustafa Amin, 1977, h.260). Contoh,;

BUall a5z 85 ) * Gl SLl &

Surah al-Qiyamabh (75):29-30

Dua perkataan yang bergaris di atas adalah bermiripan, dikenali
sebagai jinas naqis kerana terdapat perbezaan pada bilangan
huruf di antara kedua-duanya. Keserasian antara keduanya
adalah ketara kerana bersatu dalam topik yang sama.

2. Qarinah Maknawiyyah
a. Keserasian antara fasilah—fasilah yang hampir sama dalam satu
surah

i.  Thibaq dan Mugqabalah
Thibag bermaksud berhimpunnya dua perkataan dalam suatu
ayat yang setiap kata tersebut saling berlawanan dari segi
maknanya (Basiyuni, 1998, h.144), contoh;

Surah al-Qiyamah (75):13 dan

J53 0 S0 e N 34s 6
Surah al-Qiyamah (75):31 & 32

Manakala Mugabalah menurut Basiyuni (1998, h.148) pula bermaksud,
mengemukakan dua makna yang sesuai atau lebih kemudian
mengemukakan perbandingan dengan tersusun, contoh;

a6 6 I of 35 " %l 15 S0 BE 5 ) " Bel 5
Surah aI—Qlyamah (75):22-25

Justeru apakah hubungan dan faedah daripada kedua-duanya? Kita dapati
bahawa Thibag dan Mugabalah adalah daripada jenis muhasinat
ma 'nawiyah yang terdapat dalam ilmu Badi’. Maka maksud ayat menjadi
jelas dan jauh lebih halus dengan mendatangkan perkataan yang
berlawanan bagi kefaham pembaca dan ianya menjadi saling menerang
antara kalimah-kalimahnya dengan menunjukkan perbezaan yang ketara.

ii. Keserasian Keseluruhan Bunyi Fasilah

Didapati bahawa fasilah adalah unsur asas daripada unsur-unsur
pergambaran topik-topik yang dibicarakan oleh al-Qur’an.
Ketara diperlihatkan, setiap kali al-Qur’an berbicara berkenaan
suatu topik, ia diiringi dengan fasilah-fasilah yang mirip ataupun
serupa. Kemiripan fasilah ini memberi isyarat kepada pembaca
ianya masih dalam fokus perbahasan yang sama. Manakala
sekiranya bicara itu telah berpindah kepada topik-topik yang
lain maka disertai juga dengan fasilah yang turut berubah dalam
binaan hurufnya (al-Sayyid Khudhor, 2005). Perincian dan
analisisnya adalah seperti berikut:

= Penggunaan huruf ( Z- atau «~) dalam fasilah ayat 1 hingga 6 surah
ini.
= Diakhiri dengan huruf () untuk fasilah ayat 7 hingga 13.

= Diakhiri dengan huruf ( s atau —=) untuk fasilah ayat 14 hingga
ke-19.

= Diakhiri dengan huruf (—= ) di atas wazan () untuk fasilah
dalam ayat 20 hingga ayat 25.

= Diakhiri dengan huruf ( & ) untuk fasilah ayat ke-26 hingga ayat
ke-30.

= Diakhiri dengan huruf alif magsiirah (<) untuk fasilah ayat ke 31

hingga ke 40
Kelompok-kelompok ayat di atas dapat dikelaskan kepada empat
bahagian yang utama berdasarkan penggunaan huruf dan bunyi.
Penerangannya adalah seperti berikut:

o Ayat-ayat yang fasilahnya di akhiri dengan huruf ataupun bunyi

(—)
Lafaz fasilah seperti perkataan (2.;;;§3T), (-6 p3las) dan (41>/-L§3T)

membawa penghayatan tertentu. Ini kerana huruf (—=) dalam ilmu Nahw

digunakan bersama kata tunjuk -Ism al-Isyarah- bagi mengisyaratkan
sesuatu yang tertentu sama ada ianya berbentuk zahir ataupun maknawi

seperti (14»), (Lg») dan (&Hlgs). al-Hashimi (1354H) menjelaskan
bahawa huruf (—=) tersebut berfungsi sebagai tanda peringatan dan

perhatian (4.). Tambah ‘Isa Muttaqi Zadeh dan Sajid ‘Isma‘iliy (2012)
lagi, hikmah disusunkan perkataan-perkataan yang mengandungi huruf
dan bunyi (—») diakhirnya merupakan sebagai cara agar pembaca ayat

tersebut memberikan peringatan dan perhatian terhadap mesej yang
dibawa dan dibicarakan oleh ayat-ayat tersebut serta mengajak
pembacanya berfikir sewaktu menjelujuri ayat-ayat tersebut. Peringatan
yang menegaskan kebenaran akan berlakunya peristiwa kiamat dan juga
membawa pembacanya berfikir tentang hal keadaan manusia di hari
kiamat kelak serta saranan kepada Nabi s.a.w agar tidak tergesa-gesa
untuk menghafaz wahyu sewaktu menerimanya. la juga berfungsi sebagai
mengajak pembaca berfikir tentang keadaan golongan-golongan yang
gembira dan celaka sewaktu mengadap Allah s.w.t. kelak seperti yang
dibentangkan dalam ayat yang ke-20 hingga ayat ke-25 daripada surah
ini.

o Ayat-ayat yang fasilahnya di akhiri dengan huruf ()

Lafaz fasilah seperti (,<)7), (;a=2dl) dan (,%75) membangkitkan bunyi
kasar dan berat kerana huruf () merupakan salah satu daripada huruf jahr

(»¢*!). Jahr menurut bahasa ialah nyaring, manakala menurut istilah

Tajwid pula ialah keadaan yang semasa menyebut hurufnya nafas
tertahan disebabkan tekanan kuat pada makhrajnya dan huruf-hurufnya

sebanyak sembilan belas terhimpun dalam rangkaikata: s> ts,6 O 5 ol

b J> ¢ (Abdul Qadir Leong, 2009, h.18). Menerusi bunyi huruf

ini tergambar perasaan gentar dan takut dalam jiwa manusia akan
kedahsyatan sewaktu menghadapi kiamat. Gerhana bulan berlaku,
matahari dan bulan dihimpunkan bersama, manusia terkepung, tidak
dapat lari daripada keadaan tersebut dan tiada tempat berlindung. Pada
saat itu manusia sedar bahawa semuanya dalam genggaman Allah s.w.t.
semata-mata.

o Ayat-ayat yang fasilahnya di akhiri dengan huruf ( &)

Begitu juga rasa yang dibangkitkan menerusi lafaz-lafaz yang diakhiri
dengan huruf (3) dalam ayat ke-26 hingga ke-30, sebagai contoh lafaz

(&19), (JI’J;J’T) dan (dL.iﬂ:g). Sifatnya yang jahr dan syiddah menjelmakan

rasa berat yang tidak tertanggung sewaktu menghadapi saat kematian
(sakarat al-mawt) dan rasa getir manusia sewaktu situasi genting dan
mencemaskan itu tatkala berpisahnya roh dari badan. Syiddah menurut
bahasa ialah kuat. Istilah ilmu Tajwidnya pula dikenali dengan keadaan
semasa menyebut hurufnya, suara tertahan disebabkan tekanan yang kuat

pada makhrajnya. Hurufnya lapan dan terhimpun dalam rangkaikata: ao
<5 L3 (Abdul Qadir Leong, 2009, h.19).

Ayat-ayat yang fasilahnya di akhiri dengan huruf alif magsirah (&)

Alif magsarah () ini dikelaskan sebagai salah satu daripada huruf-huruf
mad yang memanjangkan bunyi sesuatu huruf sebelumnya sebagai
contoh perkataan (J}f_‘;), (c1l) dan (J}:ﬁ). Fungsi alif magsiirah dalam

ayat ke-31 hingga ke-40 ini adalah sebagai tanda ancaman (al-Tahdid)
dan janji pembalasan buruk (al-Wa‘id). Ancaman ditujukan kepada
setiap yang ingkar akan kebenaran hari kiamat dan derhaka kepada Allah

s.w.t. serta turut disertai dengan pembalasan buruk seperti yang telah
dijanjikan (‘Isa Muttaqi Zadeh dan Sajid ‘Isma‘iliy, 2012). Mereka tidak
akan terlepas lagi kerana Allah s.w.t. berkuasa untuk membangkitkan
manusia yang telah mati.

Penggunaan huruf-huruf tertentu ketika membentangkan sub-sub topik
perbincangan surah ini membangkitkan rasa takut dan gementar berhadapan
dengan kehebatan kekuasaan llahi (Zulkifli, 1996, h.25). Penandaan sesuatu
topik yang dibicarakan oleh aya-ayat al-Qur’an dengan huruf-huruf
pengakhiran yang tertentu memberi peringatan kepada para pembacanya
berkenaan isi-isi surah yang ingin disampaikan. Pemindahan dari subtopik
kepada subtopik yang lain akan mudah dikenalpasti menerusinya dan ini
menggalakkan para pembaca bertadabbur dan selanjutnya meningkatkan
penghayatan sewaktu pembacaan dilaksanakan. Inilah kemukjizatan al-Qur’an
yang menunjukkan bahawa setiap lafaz yang terdapat dalamnya adalah tidak
datang dengan sia-sia.

lanya diklasifikasikan di bawah garinah maknawiyyah kerana pengamatan
diperlukan sewaktu menjelujuri dan merentasi satu-persatu ayat dalam sesuatu
surah dengan menganalisis aspek isi kandungan dan gaya pembentangan.
Setelah itu, intipati maklumat yang diperolehi hasil perincian dan penelitian
tersebut diklasifikasikan mengikut sub-sub topik yang ada serta kemudiannya
diikat keseluruhannya -topik-topik tersebut- dengan paksi yang tertentu.
Perbuatan ini menggambarkan pertautan dalaman bagi sesebuah surah yang
padul.

Pembahagian ini —menerusi garinah lafziyyah dan garinah maknawiyyah-
adalah berprinsipkan al-Tawjih diina al-Tarjih bersandarkan sifat-sifat ataupun
ciri-ciri yang nyata dalam bentuk-bentuk hubungan yang wujud antara ayat-
ayat al-Qur’an dari aspek hubungkait dari aspek Fasilah dan Munasabat.
Penzahiran sebahagian ciri-ciri khusus yang terdapat dalam sesetengah ayat-
ayat al-Qur’an tidak bermaksud melemahkan sebahagian ayat-ayat yang lain
pula. Ini disebabkan kita beriman dan berpegang bahawa al-Qur’an adalah
kitab Allah yang tiada kelemahan. Setiap ayat al-Qur’an dan lafaz-lafaz
susunannya mempunyai ciri-Ciri keistimewaannya yang unik dan tersendiri.
Kekuatan maknanya tidak dipertikaikan dan pemilihan perkataannya adalah
tepat dan padat serta tidak datang dengan sia-sia. Kalimahnya dipilih khusus
untuk menampung makna yang ingin disampaikan Allah s.w.t. dan tidak hanya
semata-mata untuk tujuan menghasilkan rima bunyi harmoni di sertiap
penghujung ayat-ayat sahaja (al-Jurjani, 1991, j.1, h.6).

Kesimpulan

Menerusi kajian yang telah dibentangkan mendapati ilmu Fasilah dalam
bidang Pengajian al-Qur’an adalah berpotensi untuk berkembang seiring
dengan perkembangan ilmu-ilmu lain dalam bidang tersebut. Perkembangan
tersebut akan melibatkan rekabentuk yang disifatkan sebagai multidisiplin dan
tidak terhad dalam ruang lingkupnya yang tersendiri sahaja. Justeru,
pergabungjalinan antara disiplin yang mempunyai keserasian adalah amat
perlu bagi mengelakkan ianya jumud dimakan waktu. Kajian ini memaparkan
keserasian Fasilah dengan ilmu Munasabat bukan terhad dalam satu bentuk
sahaja namun ia juga wujud dalam keserasian antara fasilah—fasilah yang
sama dalam satu surah dan juga keserasian antara fasilah—fasilah yang hampir
sama dalam ayat berlainan dalam satu surah. Selain itu, kajian ini turut juga
menemui asas yang menghubungkan kedua-dua ilmu tersebut adalah menerusi
garinah-garinah yang dikenalpasti dalam setiap susunan ayat-ayat al-Qur’an.

